
Resolucion da Secretaria Xeral de Educacion e Formacion Profesional, pola que se ditan
instrucions para o desenvolvemento das ensinanzas de réxime especial no curso

académico 2021/22.

O 1 de setembro 2021 publicouse a resolucién conxunta das Consellerias de Cultura, Educacién
e Universidade e de Sanidade pola que se aproba o “Protocolo de adaptacidon ao contexto da

covid-19 nos centros de ensino non universitario de Galicia para o curso 2021-2022".
Os centros educativos cumprirdn as medidas que se establecen no protocolo de adaptacién ao
contexto da covid-19 nos centros de ensino non universitario de Galicia co obxectivo de

protexer e previr o maximo posible o risco de contaxio pola covid-19.

No caso das ensinanzas de réxime especial, polas suas especificidades, deben adoptarse

medidas complementarias correspondentes aos distintos dmbitos de referencia.
Por todo isto, é preciso ditar instrucions para o desenvolvemento no curso 2021/22 das
ensinanzas de réxime especial da Comunidade Autéonoma de Galicia e, de conformidade co

exposto, como secretario xeral de Educacion e Formacién Profesional,

RESOLVO:

1. Avaliacion inicial

A avaliacidn inicial realizarase durante as primeiras semanas do curso escolar. Este proceso
comprenderd as seguintes accions que permitan identificar as dificultades do alumnado, asi
como as suas necesidades de atencion educativa:

a) Analise dos informes do curso anterior.

b) Coflecemento personalizado do alumnado e da sua situacién educativa e emocional co fin de

tomar as decisions profesionais de actuacién por parte do profesorado.

2. Planificacion

Co fin de que todo o alumnado tefia acceso ao proceso de ensino e aprendizaxe en calquera
dos posibles escenarios e asegurarse a sua participacién e implicacion no desenvolvemento

das accidns educativas, teranse en conta os seguintes aspectos na planificacién educativa:

a) A partir da informacién da finalizacién do curso 2020/21 e da avaliacién inicial, reforzaranse
os elementos curriculares que determinen os equipos docentes e os departamentos
didacticos, co fin de garantir a continuidade do proceso de ensino e aprendizaxe de todo o

alumnado.

b) A aplicacién nos reforzos de medidas metodoldxicas e organizativas que favorezan o pleno
desenvolvemento de todo o alumnado.

Entre estas medidas estaran a proposta de tarefas globalizadas que requiran da posta en
practica de varias competencias do alumnado, a aprendizaxe cooperativa, o uso das TIC como
recurso didactico, actividades que favorezan a autoaprendizaxe, pensamento critico e creativo

e a investigacion mediante proxectos de traballo, entre outras.

c) O emprego dunha metodoloxia didactica e de recursos que permitan o desefio de
actividades educativas que se poidan desenvolver de forma presencial e, de ser o caso, non
presencial, ademais de ter un cardcter practico e potenciar o traballo en equipo e o proceso de

avaliacion continua.

d) Os procedementos e instrumentos de avaliacion desefiaranse de forma que permitan
determinar o nivel de competencia acadado polo alumnado, adecuandose as modalidades de

ensino presencial e, de ser o caso, non presencial.
e) As adaptacions necesarias que a docencia non presencial poida requirir.
f) A atencién ao alumnado con necesidades especificas de apoio educativo e ao alumnado que

tivese dificultades derivadas da fenda dixital, sen prexuizo do desenvolvemento doutras

medidas de atencion & diversidade que se poidan establecer.

3. Desenvolvemento da modalidade presencial

1. Coa finalidade de contribuir & mellora da organizacién académica derivada do covid-19
poderase desefiar escenarios de semipresencialidade, cunha planificacion de caracter semanal,
quincenal ou mensual, promovendo o uso de metodoloxias e recursos propios da formacion

telematica.

2. Durante o curso 2021/22 os centros, se as circunstancias asi o requiren, poderan determinar
que existan no horario das respectivas ensinanzas, franxas horarias que permitan que o
alumnado sen asistir o centro educativo, poida realizar a formacion de xeito telemdtico, cos

seguintes limites:

- Ensinanzas elementais e profesionais de musica e de danza: ata un maximo do
20% dos tempos lectivos de cada curso, e simultaneamente ata un maximo do
50% dos tempos lectivos cos que conte a materia. A estes efectos non se teran
en conta os tempos lectivos correspondentes as materias de musica de

conxunto.

- Ensinanzas superiores de musica: ata un maximo de 12 créditos ECTS por curso, e
simultaneamente ata un maximo do 50% dos créditos ECTS cos que conte a
disciplina. A estes efectos non se terdn en conta os créditos ECTS das practicas
curriculares, nin os das materias de musica de conxunto no caso das ensinanzas

superiores de musica.

- Ensinanzas superiores de arte dramdtica: ata un maximo de 12 créditos ECTS por
curso, e simultaneamente ata un maximo do 50% dos créditos ECTS cos que

conte a disciplina.

- Ensinanzas profesionais de artes pldsticas e desefio: ata un maximo dun 20% das
horas lectivas de centro educativo de cada curso (en segundo non se teran en
conta a Formacion en estudios ou talleres), e simultaneamente ata un maximo

do 50% da duracion do modulo.

- Ensinanzas superiores de desefio, e de conservacion e restauracion de bens
culturais: ata un maximo de 12 créditos ECTS por curso, e simultaneamente ata
un maximo do 50% dos créditos ECTS cos que conte a disciplina. A estes efectos

non se teran en conta os créditos ECTS das practicas curriculares.

- Ensinanzas deportivas: ata un maximo dun 20% das horas lectivas de centro
educativo de cada curso (non se teran en conta as do Bloque de formacién

practica), e simultaneamente ata un maximo do 50% da duracién do mdédulo.

3. Os limites maximos de formacion por medios telematicos poderanse ampliar tendo en conta
os posibles escenarios establecidos no punto oito do protocolo de adaptacion ao contexto da

covid-19 nos centros de ensino non universitario de Galicia para o curso 2021/22.

4. As programacions didacticas incluiran a metodoloxia de traballo que se seguira no caso de

ensino a distancia.

5. As aulas virtuais facilitadas a todos os centros pola Conselleria de Cultura, Educacién e
Universidade, seran a via principal utilizada para a realizacion da docencia no suposto de

educacidn a distancia.

4. Aspectos especificos das ensinanzas nos conservatorios

Debido as caracteristicas dos conservatorios, ademais de atender ao establecido no protocolo
de adaptacion ao contexto da covid-19 nos centros de ensino non universitario de Galicia para
0 curso 2021/22 e as presentes instrucidns, estes centros educativos deberdn adaptar a

docencia nas seguintes materias e disciplinas:

a) Materias de musica de conxunto: entre os instrumentistas de vento e cantantes deberd
manterse unha distancia minima de 3 metros. No caso dos demais instrumentistas debera
manterse unha distancia minima de 1,5 metros. Nas disciplinas ou actividades que impliquen
intervencion de orquestra, banda de musica, ou agrupaciéns similares, deberd igualmente
manterse unha distancia minima de 3 metros entre os instrumentistas de vento e de 1,5
metros entre os demais executantes. Ademais, o alumnado e profesorado que non canta ou

toca un instrumento de vento empregara mascaras de proteccion. Debera producirse unha
4

ventilacién da aula frecuente e regular cada curtos periodos de tempo.

b) Se as condicidns arquitectonicas e organizativas dun conservatorio de musica non permiten
o desenvolvemento das clases das materias de musica de conxunto segundo o indicado na
alinea anterior, o centro educativo establecera quendas para que o alumnado poida asistir
presencialmente as disciplinas correspondentes cumprindo a distancia minima de seguridade
indicada para as mesmas. Neste caso, cada centro educativo estipulard o modo no que se
completara cada materia ou disciplina de xeito non presencial para o alumnado que, segundo

as quendas, non asista ao centro educativo en determinadas sesidns.

c) Nas materias ou disciplinas de canto e instrumentos de vento, o alumnado e o profesorado
debera empregar mascaras de proteccion mentres non estea cantando ou tocando, e debera
manterse unha distancia de 3 metros. Asi mesmo, os centros educativos poderan colocar
biombos de separacion nas aulas. No caso de colocalos, estes biombos deberdan ser

correctamente desinfectados despois de cada sesién.

d) Nas materias ou disciplinas de instrumentos de teclado: antes de comezar, cada alumno/a e
profesor/a debera realizar un lavado de mans durante 40 segundos como minimo. Ademais, as
teclas deberdn ser desinfectadas antes e despois da execucion de cada alumno/a e profesor/a.

O alumnado e o profesorado empregara mascaras de proteccion.

e) Nas materias ou disciplinas referidas a practica instrumental, non incluidas nas lineas c) e d)
deberd manterse unha distancia de 1,5 metros. No caso de utilizaciéon conxunta de
instrumentos deberd procederse de xeito andlogo as materias ou as disciplinas de
instrumentos de teclado. Asi mesmo, os centros educativos poderan colocar biombos de
separaciéon nas aulas. No caso de colocalos, estes biombos deberan ser correctamente

desinfectados despois de cada sesidn.

f) Non obstante o establecido nos apartados anteriores, nas demais materias ou disciplinas
podera reducirse a distancia minima ata 1,2 metros respecto de todos os postos medidos
dende o centro da cadeira, sempre que o desenvolvemento da clase permita que o alumnado

permaneza dentro da aula sentado nos postos escolares.

g) Nos casos de acompafiamento pianistico debera existir a suficiente distancia de seguridade

entre o/a pianista e o/a outro/a instrumentista ou cantante: como minimo 3 metros no caso de
instrumentistas de vento e cantantes, e como minimo 1,5 metros no caso dos demais
instrumentistas. O alumnado e o profesorado deberd empregar mdscaras de proteccion
mentres non estea cantando, ou tocando no caso dos instrumentos de vento.

Adicionalmente, poderanse colocar biombos de metacrilato para minimizar o risco de infeccién
por particulas de saliva durante o acompafiamento a cantantes. No caso de colocalos, estes

biombos deberdn ser correctamente desinfectados despois de cada sesién.

h) A limpeza de instrumentos de vento en ningun caso se levard a cabo na aula. Depositarase a
auga producida pola condensaciéon nestes instrumentos en recipientes para eliminar os

refugallos.

i) Se resulta imprescindible empregar instrumentos de préstamo, o instrumento debera ser

desinfectado e non sera empregado durante as 72 horas anteriores ao seu ultimo uso.

j) Nas ensinanzas de danza tamén sera obrigatorio o uso de madscara, porén ofreceranse
tempos de descanso sen a mascara para osixenar o corpo durante a xornada no centro
educativo, sempre baixo a supervision dun/dunha profesor/a e mantendo, con cardcter xeral,
como minimo 1,5 metros de seguridade ou encarados fronte a unha parede. Asi mesmo, nas
ensinanzas de danza poderase realizar traballo fisico en contacto co chan nun espazo
delimitado para cada alumno/a dentro da aula de danza, sempre mantendo a distancia, con
caracter xeral, de 1,5 metros de seguridade e nun espazo previamente desinfectado. Non se
poderdn realizar as representacions escénicas sen mascara. Intensificaranse a ventilacion no

espazo onde ser realicen estas actividades.

k) Nas ensinanzas elementais e profesionais de danza atenderase ao establecido para as
ensinanzas de musica ao respecto do acompafiamento pianistico ou de calquera outro

instrumento musical.
5. Aspectos especificos das ensinanzas superiores de arte dramatica
Debido as caracteristicas das ensinanzas superiores de arte dramatica, ademais de atender ao

establecido no protocolo de adaptacién ao contexto da covid-19 nos centros de ensino non

universitario de Galicia para o curso 2021/22 e as presentes instrucidns, o uso da mascara sera

obrigatorio con independencia do mantemento da distancia interpersoal de 1,5 metros agas

nos seguintes supostos:
- Adestramento fisico cando se realice no exterior, de maneira individual, a mais de 2 metros.

- Disciplinas de cardacter interpretativo que requiran retirar a mascara para a sua practica. O
alumnado e o profesorado deberd empregar mdscaras de proteccion mentres non estea
interpretando, e deberd manterse sempre unha distancia de 3 metros cando o alumnado e/ou

o profesor/a estean sen mascara.

- Disciplinas nas que o desenvolvemento da clase permita que o alumnado permaneza dentro
da aula sentado nos postos escolares, poderd reducirse a distancia minima ata 1,2 metros

respecto de todos os postos medidos dende o centro da cadeira.

Santiago de Compostela
José Luis Mira Lema

O secretario xeral de Educacion e Formacion Profesional

Asinado por: MIRA LEMA, JOSE LUIS

Cargo: Secretario Xeral
Data e hora: 08/09/2021 17:29:10

